
ОТМДА ТАЪЛИМ ЖАРАЁНИНИ БОШҚАРИШДА РАҲБАР ВА ПЕДАГОГ
КАДРЛАРНИНГ ЎРНИ
Нишонов Усмонхон Ибрагимович
Фарғона политехника институти “Ўзбек тили ва адабиёти” кафедраси катта
ўқитувчиси
Аннотация:Мақолада олий таълим муассасаси раҳбар ва педагог кадрларининг
имижини шакллантиришнинг назарий асослари ва бу жараёнда раҳбар ходим имижнинг
таркибий қисми саналган мулоқот ҳамда муносабатнинг тутган ўрни, таълим
муассасаларидаги раҳбар ходимлар имижининг таълим-тарбия самарадорлигини
оширишдаги ўрни каби масалалар кўриб чиқилган.
Калит сўзлар Жамият, моҳият, соғлом фикр,тафаккур, Болонья жараёни,Осиё
мутафаккирлари, таълим жараёни, жараён субъекти, муомала маданияти.
РОЛЬ РУКОВОДИТЕЛЕЙ И ПРЕПОДАВАТЕЛЕЙ В УПРАВЛЕНИИ
ОБРАЗОВАТЕЛЬНЫМ ПРОЦЕССОМ В ВЫСШЕЙ ШКОЛЕ
Нишонов Усмонхон Ибрагимович
Ферганский политехнический институт, старший преподаватель кафедры
“Узбекский язык и литература”

Аннотация: В статье рассматриваются теоретические основы формирования
имиджа руководителей и преподавателей вузов, а также роль коммуникации и отношения в
этом процессе, которая является неотъемлемой частью образа лидера, роль имиджа
руководителей в образовательных учреждениях.
Ключевые слова :Общество, сущность, здравый смысл, мышление, Болонский
процесс, азиатские мыслители, образовательный процесс, субъект процесса, культура
поведения.
THE ROLE OF MANAGERS AND TEACHERS IN THE MANAGEMENT OF THE
EDUCATIONAL PROCESS IN HIGHER EDUCATION
Nishonov Usmonxon Ibragimovihc
Ferghana Polytechnic Institute Senior teacher of Department Uzbek Language and
Literature,
Annotation:The article discusses the theoretical foundations of forming the image of leaders
and teachers of universities, as well as the role of communication and attitude in this process, which
is an integral part of the image of a leader, the role of the image of leaders in educational
institutions.
Keywords : Society, essence, common sense, thinking, the Bologna process, Asian thinkers,
the educational process, the subject of the process, the culture of behavior.
Ўзбекистон Республикасида “Таълим тўғрисида”ги Қонуни, “Кадрлар
тайёрлаш миллий дастури”нинг қабул қилиниши жамиятда узлуксиз таълимни
жорий этиш, таълим муассасаларини фаолиятини такомиллаштириш, таълим
жараёнининг субъекти бўлмиш талаба ва ўқитувчи ўртасидаги муносабатлар
моҳиятини янгича йўналиши ҳамда мазмунига таяниши лозимлигини кўрсатмоқда.
Ўзбекистон Республикаси биринчи президенти И.А.Каримов таъкидлаганидек, “Биз
ривожланаётган бозор иқтисодиётига асосланган замонавий давлат қуриш йўлига
қадам қўйиб, кучли давлатдан кучли фуқаролик жамияти сари изчиллик билан
ўтишни таъминлар эканмиз, фақат миллий ва умумбашарий қадриятлар уйғунлиги
заруратини теран англайдиган, замонавий билимларни, интелектуал салоҳият ва
илғор технологияларни эгаллаган инсонларгина ўз олдимизга қўйган стратегик
тараққиёт мақсадларига эришиши мумкин эканлиги ҳамиша ўзимизда тасаввур
этиб келмоқдамиз”. Шундай экан таълим тизимини жаҳон андозалари асосида
такомиллаштириш, талабаларни соғлом фикр, янгича тафаккур, илмий билим
билан қуроллантиришда олий таълим тизимида замонавий инновацион
технологиялардан самарали фойдаланиш, таълим тизимдаги мавжуд муаммоларни
излаб топиш, уларни бартараф этиш, янги лойиҳаларни ишлаб чиқиш, уларни
жорий этиш билан боғлиқ жараёнларни амалга ошириш имконини беради.
Ўзбекистон Республикаси замонавий тараққий этган мамлакатлар қаторига
қўшилишга интилиши ундан тез ўзгариб турувчи меҳнат бозори эҳтиёжларига
мослашишга қодир бўлган олий таълим тизимини яратишини талаб этади. Олий
ўқув юртларини ривожлантириш ва улар томонидан сифатли таълим берилишини
таъминлаш, рақобатни кучайтириш заруратга айланди.

“Кадрлар
тайёрлаш
миллий
дастури”нинг
қабул
қилиниши
мамлакатимиздаги таълим тизимини босқичма-босқич жаҳон таълим жараёнига
қўшилиб боришини таъминламоқда. Ўзбекистон ўз миллий таълим моделини
яратар экан, ривожланган давлатлар жаҳон тажрибасини ўрганиб, олий таълим
тизимини жорий этиш жараёнида бир қанча ижобий ишлар амалга оширилмоқда.
Бунинг мисоли сифатида дунё тажрибаларидан бири Болонья жараёнини
келтиришимиз
мумкин.
Болонья
жараёни
олий
таълим
сифатини
такомиллаштиришга
таъсир
кўрсатувчи,
рағбатлантирувчи
жараёндир.
Мамлакатимизда олий таълим тизимида олий ўқув юртларини аттестация қилиш
орқали амалга оширилади. Болонья жараёни Европада олий таълимнинг ягона
маконини яратиш мақсадида қитъа мамлакатларининг таълим тизимларини
яқинлаштириш ва уйғунлаштириш жараёнидир. Ушбу жараённинг асосий мақсади
Европанинг иқтисодий қудратини таъминлашга қодир ягона бўлган таълим
тизимини яратишдан иборат. Таълим жарёнини ташкил этиш ва уни
бошқаришнинг самарадорлигини ошириш, юксак касбий маҳоратга эга бўлган,
маънан етук, масъулиятли, адолатпарвар, инсоний фазилатлари юқори, инновацион
технологиялар асосида дарсларни ташкил эта оладиган педагог кадрларни
тарбиялаш
ва
уларни
таълим
жарёнининг
фаол
иштирокчиларига
айлантиришимиз олдимиздаги асосий мақсадимиз бўлмоғи зарур.
Ўрта Осиё мутафаккирлари ал-Бухорий, ат-Термизий, Ахмад Яссавий,
Нажмиддин Кубро, ибн Сино каби буюк аждодларимизнинг илмий-назарий
меросларида ўқитувчилар ва таълим олувчилар орасидаги хамкорлик, дўстона
муносабат масалаларига алоҳида эътибор қаратишган. Яъни турли изланишлар
орқали
хамкорликдаги
фаолиятни
жамоадаги
ижтимоий-психологик
муаммоларини ўрганишга, тадқиқ этишга ҳам урғу беришган. Таълим жараёнини
ташкил этиш ва уни бошқариш, таълимдаги ўзгаришларни ташкил этиш,
инновацион педагогик технологиялар учун зарур бўлган шарт-шароит
масалаларини Европа олимларидан Х.Барнет, Ж.Бассет, Д.Гамильтон, Н.Гросс,
Р.Карлсон, М.Майлз, Р.Эдемлар тадқиқотларида таҳлил қилишган.
Талим жараёнини ташкил этиш ва уни бошқариш ҳар қандай раҳбардан
зарур билим, малака, тажриба ва бир қатор жиҳатларининг шаклланганлигини
талаб қилади. Кузатув ва тажрибалар давомида уч типга ҳос раҳбарларни кўриш
мумкин. Кузатишлар натижасининг кўрсатишича, раҳбарликнинг энг самарадор
типи демократик услуб ҳисобланар экан. Бунда бошқарувчининг раҳбарлик
функцияларини жамоа фикри билан ҳисоблашиб амалга ошириши, гуруҳ аъзолари
билан ҳамнафас ишлаши, уларнинг фикрини эшитиши ва кўпчиликка суяниб
қарорлар қабул қилиши тадқиқотда иштирок этган ходимлар томонидан қўллабқувватланиши исботланди.
Чунки, бунда, раҳбарлик услуби бўйсунувчиларнинг
шахсий фаолиятини ривожлантиради, жамоада ўртоқлик ва ишчан муҳитни
яратади.
Тадқиқот натижаларида ишчи-ходимлар томонидан раҳбарликнинг
авторитар услуби кўпҳам ёқтирилмаслиги аниқланди. Уларнинг изоҳлашларича,
авторитар раҳбарнинг ўз иродасига бошқаларни бўйсундиришга ҳаракат қилиши,
масъулиятли қарорларни фақат ўзи қабул қилиши, назоратини ҳам ўзи олиб

бориши ходимларга бироз ёқмайди. Авторитар раҳбарларнинг буйруқ чиқариш,
қарор қабул қилиш, ходимларга жазо бериш ёки рағбатлантиришда жамоа
фикрини ҳисобга олмаслиги, уни жамоадан ўзини узоқ тутади, жамоа аъзоларини
бевосита мулоқотда бўлишини чегаралаб қўяди. Тадқиқотчилар либерал раҳбарлик
услуби ҳақида ҳам ўз фикрларини билдириб, бундай раҳбар бошқарувидаги
жамоада ишлаш ҳар доим ҳам ёқимли эканлигини таъкидлаганлар. Ҳар қандай
раҳбар учун универсал, керак бўлган ҳислатлардан яна бири том маънода ''зиёли"
бўлиш, ёки, бошқача қилиб айтганда, маданиятли бўлишдир. Бошлиқ ўзидаги
маданиятни аввало муомалада, одамлар билан бўладиган кундалик мулоқотларда
намоён этмоғи лозим.
Муомала маданияти – бу ўринли, аниқ, қиска, самимий гапириш санъати ва
иккинчи томондан, суҳбатдошни тинглаш қобилиятидир. Чунки, бошлиқ билан
ходимлар ўртасида келиб чиқадиган шахсий зиддиятларнинг асосида ё тинглай
олмаслик ёки гапни тўғри йўсинда гапира олмаслик ётади. Ўзганинг ўрнига тура
олиш, унинг ҳис-кечинмаларига шерик бўлиш, эмпатия ҳиссининг борлиги,
диалогларда сабр-тоқатлилик ва бошқалар мулоқот маданиятининг муҳим
томонларидир. Жамоа ва ўз фаолиятини режалаштириш қобилияти раҳбар учун
муҳим бўлган талаблардан биридир. Юқорида айтиб ўтилган раҳбарлик сифатлари
ичида энг муҳими, табиийки, психологик маҳоратни талаб этгани –одамлар билан
ишлаш маҳоратидир. Жамоа аъзолари билан самарали ишлаш учун эса бошлиқ
уларнинг психологиясини, ҳар бир аъзо психологиясини ва гуруҳ психологиясини
яхши билиши зарур, чунки ''ўзгалар психологиясини билиш улар устидан
ҳукмронликнинг ягона йўлидир", - деб ёзишган эди инглиз олимлари. Ижтимоий
психологиянинг бу борада ҳам яхши воситаси – ижтимоий психологик тренинг
услуби борки, унинг ёрдамида одамлар билан ишловчилар жамоани
бошқаришнинг турли усулларига муваффақиятли тарзда тайёрланмоқдалар.
Олимлар табиат сирларини ўрганиш, таълим-тарбия ишлари билан
шуғулланиши, омма ўртасида адолат қоидалари, одоб-ахлоқ нормаларини
тарқатиш билан шуғулланиши бошқалардан илгариги сафда туриши керак.
Уларнинг маслаҳатларидан давлат муассасалари бошқарувчилар фойдаланиши
муҳим, деб уқтиради.
Буюк шоир ва давлат арбоби Алишер Навоийнинг сиёсий қарашларида одил
ҳукмдорларга, эл юртга адолатли тузум ўрнатилишига қатъий ишонч, катта умид
гавдаланади. Шоирнинг фикрига кўра, давлатни бошқарадиган ҳукмдор яхшилик,
эзгулик билан ном чиқариши, саводхон, илмли, хусусан тарихни яхши билиши, энг
муҳими - ахлоқан пок бўлиши зарур. Навоийнинг назарида, адолатли, одил подшоҳ
– буюклик тимсолидир. Адолатли подшоҳ ҳақ таоллонинг ҳалойиққа кўрсатган
марҳаматидир. Адолатли подшоҳ мамлакат учун тинчлик ва фаровонлик
сабабчисидир. Алишер Навоийнинг таъкидлашича, давлат бошида турган раҳбар
шароитга қараб иш юритиши, зарур бўлса, юмшоқ, лозим бўлганда қаттиққўл,
“яхшига-яхшию, ёмонга-ёмон” бўлмоғи, шошма-шошарликка йўл қўймаслиги,
айниқса жазо тайинлаш ва унинг ижросидан хушёр бўлиши, хусусан озгина айб
қилиб қўйган гуноҳкорга меъёридан ортиқ жазо бермасликни, мабодо гуноҳкор қатл

этиладиган бўлса, ижрони мумкин қадар кечиктириб бажаришни, чунки айбдор,
ўлганидан сўнг уни тирилтириб бўлмаслигини уқтиради.
Юқоридагилардан келиб чиққан ҳолда шуни айтиш мумкинки, олий таълим
муассасаларида таълим-тарбия жараёнини ташкил этиш ва уни бошқаришда
раҳбар ходимнинг ақл-заковати, салоҳияти, мустақил қарор қабул қила олиш
қобилияти, чуқур билимга эгалиги, ўзига бўлган ишончи, фаоллиги ва аниқ
мақсадга эгалиги, муаммоларни ўз вақтида бартараф эта олиши, турли экстремал
вазиятлар ҳамда қаршиликларга бардошлилиги каби хислатлари муҳим аҳамият
касб этади. Ўзбекистон Республикасида Олий таълим муассасаларида таълим
тарбия жараёнини самардролиги ва сифатини ошириш борасида бир қатор ишлар
амалга ошириб борилаётган пайтда таълим жарёнини бошқаришда раҳбар ва
педагог кадрларнинг имижи катта аҳамият касб этишини таъкидлаш жоиз.
Ушбу мақолада Олий таълим муассасаларида раҳбар ва педагог кадрларнинг
имижи, яъни уларнинг салоҳияти, билим ва кўникмалари, тажрибалари, нутқ,
муомала маданияти, ҳулқ-атвори, жамоадаги обрўси, ҳамда уларга қўйилган
талаблар, таълим жарёнидаги асосий вазифалари, улардаги ташаббускорлик,
аждодларимизнинг бой тажрибалари кўриб чиқилди. Бир сўз билан айтганда
ҳозирги кунда Олий таълим тизимида изчил равишда олиб борилаётган ислоҳотлар
даврида педагог кадрларнинг инсоний фазилатлари, билим ва кўникмалари, ички ва
ташқи дунёси, нотиқлиги, касбий маҳорати, салоҳияти, бошқарувчилик қобилияти,
қарор қабул қилиш борасидаги тажрибалари асосида таълим-тарбия жараёнини
ташкил этиш ва уни бошқаришда жиддий ўрни ва аҳамияти бор.

